
GLION

La pasch el Cinema
Il Cinema Sil Plaz a Glion separticipescha cun in program spe-
cial da kino alla «Stad da Glion» organisada dil Forum per la
pasch ella claustra da Glion. Gievgia, ils 11 d'uost ei il film do-
cumentar «Die Pazifistin» da veser. Ina documentaziun davart la
pacifista GertrudWoker ch'ei curdada en emblidonza malgrad siu
cumbat per la pasch ed ils dretgs dallas dunnas. Suenter la pre-
sentaziun dil film dils reschissurs Fabian Chiquet, e Matthias
Affolter, dat ei aunc ina discussiun. Vendergis, ils 12 d'uost ei il
film «Midnight Traveler» programmaus. Il reschissur Hassan F-
azili ha documentau sia fugia culla famiglia ord igl Afganistan.
Era quella producziun ei enramada dad ina discussiun. Il film
«Nachbar» ei da veser sonda, ils 13 d'uost. - In'ovra che temati-
sescha la veta dad in buob da sis onns ils onns 80 al cunfin dalla
Terchia e Siria. Il reschissur Mano Khalil ei presents el cinema e
dat plaid e fatg davart sia ovra. (fmr/ac)


